
ALTAI  MOUNTAINS



■ 突厥者，蓋匈奴之別種，姓阿史那氏。別為部落。後為鄰國
所破，盡滅其族。有一兒，年且十歲，兵人見其小，不忍殺
之，乃刖其足，棄草澤中。有牝狼以肉飼之，及長，與狼合，
遂有孕焉。彼王聞此兒尚在，重遣殺之。使者見狼在側，并
欲殺狼。狼遂逃于高昌國之北山。山有洞穴，穴內有平壤茂
草，周回數百里，四面俱山。狼匿其中，遂生十男。十男長
大，外託妻孕，其後各有一姓，阿史那即一也。子孫蕃育，
漸至數百家。經數世，相與出穴，臣於茹茹。居金山之陽，
為茹茹鐵工。金山形似兜鍪，其俗謂兜鍪為「突厥」，遂因以

為號焉。


















